
 
 

 

 2تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 لیکوال په غاړه ده ، هیله من یو خپله لیکنه له رالیږلو مخکې په ځیر و لولـئ: دلیکنې د لیکنیزې بڼې پازوالي د یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
۳۰/۱۰/۲۰۲۳                  شاه ولی ارین 

       
 

 د افغان کډوالو روانې ستونزې 
 
 

  اوږدې روانې نیابتي جګړې د افغانانو د ټولو ورپیښو ستونزو تر څنګ د کډوالو ستونزې لا پسي ستونزمنې کړي 
میلادي کال د اګست د میاشت را وروسته کله چې طالبان بیا د دوم ځل له پاره واک ته    ۲۰۲۱، په خاص ډول د  دي

 .ورسیدل
 

ولیدل شول چې د امریکا، المان او یو شمېر نورو لویدیزو هیوادو یو شمېر خپل کارکونکي افغانان د حیات د خطر 
افغانان نور هم له ستر ډار او تشویش سره مخ او ځینو نورو ملحوضاتو له امله له ځان سره وویستل، چې دغه عمل 

کړل او له هیواده د وتلو سوچ یې د افغانانو له پاره نور هم ګړندی کړ، چې په دې توګه په زرګونه افغانان، پاکستان،  
 .ایران او ګاونډیو هیوادو تاجکستان، اوزبکستان، ترکمنستان هیوادو ته کډوال شوول

 

میلیونه افغانان د نړۍ په ګوټ، ګوټ کې د کډوالۍ ژوند تېروي، ۹،۲له مخې    وهمدا اوس د ملګرو ملتونو د تازه شمېر
میلیونه افغانان په خپل هیواد کې د خپلو اصلي استوګن ځایونو   ۳،۲۵همدا ډول د ملګرو ملتونو د بلې شمېرې له مخې  

 .نه بې ځایه شوي چې له سختو اقتصادي اونورو بیلا بیلو ستونزو سره لاس او ګریوان دي
 

لیدل کېږی چې بې روزګارۍ، د ښځو له پاره د کار نشتوالی د نجنو او ښځو د تعلیم مخنیوي او نور سیاسي او ټولنیز 
 .تشویشونه د دغو بې ځایه کیدو ستر عوامل بلل کیدای شي

 

کلونو راهیسي، د هیواد په هره برخه کې ملي کادرونه چې د هیواد ستره پانګه یادولای   لهپه ډېره خواشینۍ سره چې  
شو، د نړۍ د استعماري او نیواک ګري سیاستونو له امله خپل هیواده ته د خدمت نه بې برخې شول او د نړۍ په  

ېر لږ یې په خپل مسلک کې  ګوټ، ګوټ کې د خپل ژوند د تیرولو له پاره په بې مسلکه، شاقه کارونو اخته دې او ډ
 .د نورو هیوادونو په خدمت کې شپې او ورځي تیروي

 

همدا ډول لیدل کېږي چې په ګاونډیو هیوادو په خاص ډول ایران او پاکستان کې له کډوالو نه د سیاسي وسیلو په توګه  
 .ناوړې استفادې تر سره کیږي

 

نولو، افغان وژنو په لار  ادهیواد په تیرو جګړو کې، په ایران او پاکستان کې له همدې کډوالو نه د خپل هیواد د ور
 .کې کار اخستل کیده

 

له همدې کډوالو نه په استفاده پر دولت د فشار له امله د خپلو نامشروع غوښتنو د لاسته راوړلو په برخه کې استفاده  
له بله پلوه د نړیوالو، خیریه مؤسساتو، ملګرو ملتونو او د کډوالۍ سازمانونو نه په میلیونو ډالر به یې   تر سره کیده.

تر لاسه کول، چې له دغه جملې مرستو نه به ډېره کمه برخه په کډوالو ویشل کیده او پاتې برخه دغه هیوادونو په  
کال د مخه د    ۱۳۵۲ه اچولي، د مثال په توګه د  خپلو پرمختیایې پروژو مصرفولي او یا یې خپلو شخصي جبونه ت

سیمه   د استوگنې  پاکستان حیات اباد سیمه یو بیکاره دښته وه، اما د همدغو افغاني کډوالو له برکته نن یوه پرمختللي
 .ده
 

یرغل وروسته پاکستان د اوه ورانکاره تنظیمونو او ایران د اته ورانکاره تنظیمونو  هرد روسانو باندې پر افغانستان 
په جوړولو د امریکا، عربو او غربي هیوادو نه په میلیونونو ډالر تر لاسه کړل، نو ځکه کډوالۍ د دوي له پاره یوه 

 .ټولنیزه پدیده نه ده، بلکې، ستره خزانه او د فشار یوه اغیزناکه وسیله ده

 2تر 2 له : پاڼو شمیرهد 

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئ: یادونه

 

 

ممکن په دې ورستیو څو ورځو کې په ایران او پاکستان کې پر افغاني کډوالو، چاپې لګول، نیول، بې ځایه کول، 
غوښتنو د تر   رشوت ترې اخستل . شکنجه او زندانونو ته اچول له یوه خوا پر طالب چارواکو فشار او د خپلو ناروا

دې فشارونو دلیل هم   لاسه کولو یو لامل وي او له بله پلوه په پاکستان کې سیاسي بې ثباتي، اقتصادي ستونزې د
 .کیدای شې، چې نړیوالو ته لاس اوږد کړي او خیرات ترې تر لاسه کړي

 

تر هغه ځایه چې لیدل کیږي په پاکستان کې سیاسي حزبونو، ټولنیزو بنسټونو په خاص ډول )پې تې ایم( د منظور 
پشتین په مشرۍ ستر لاریونونه تر سره کړل او د پاکستان له چارواکو یې په جدي توګه وغوښتل چې په خپله دغه  

 .لاریونونو ته نور هم دوام ورکړي ناروا پریکړه بیا له سره کتنه وکړي او کنه دوي به خپلو دغه 
 

پاکستاني چارواکي په خپلو ویناوو کې د بې لاسوندونو کډوالو خبره کوي خو په عمل کې داسې نه ده په سلګونه هغه  
افغانان چې هلته یې کلونه ژوند کړي د کډوالو د سازمان کارتونه ورسره دي د ځان له پاره یې کاروبار جوړ کړی،  

په زور او جبر یې بیرته تګ ته مجبوروي.البته دا په داسې    حتا دوکانونه یې ورانوي، مال او پیسې یې چور کوي او
وضعیت کې چې په افغانستان کې طالبان له ډېرو نورو ستونزو سره لاس او ګریوان دي، په داسې یوه وضعیت کې  
 ممکن پاکستان له طالبانو د کوم خاص هدف د تر لاسه کولو له امله په خپل دغه غیر انساني عمل ټینګار کوي،خو په
حقیقت کې دا عمل د یو مسلمان ګاونډي هیواد په توګه د دواړو هیواد پر حسنه اړیکو خورا منفي اغیزه کوي او بیه  

 .به یې یو وخت پاکستان حتما پرې کوي
 

سره له دې چې ملګرو ملتونو او د کډوالو چارو ادارو پر پاکستان فشار راوړي دي چې د افغان کډوالو د جبري 
ستنولو پریکړه بیرته واخلي، خو د پاکستان دلیل دا دی چې د یوه هیواد په توګه له خپلې خاورې د ناقانونه کډوالو د  

 .ایستلو حق لري
 

له بله پلو د بښنې د نړیوال سازمان له انده په پاکستان کې له افغان کډوالو سره ناوړه چلند د نړیوالو له پامه غورځیدلی  
او  نیولو شکنجې  له  افغان کډوال  پاکستان کې  په  ادارې په وینا چې  د دې  اوسنی وضعیت یې ژوند ګواښوي،  او 

 .شوی ديافغانستان ته د بیرته لیږلو له ګواښونو سره مخ 
 

تر دې وړاندې اسلامي امارت هم له پاکستان حکومت غوښتي و چې د افغان کډوالو له ځورولو دې لاس واخلي. ویل 
شوي دې، چې د طالبانو حکومت د کډوالود راستنیدود چارو د سمون له پاره لوړ رتبه کمیسون جوړ کړي چې یوه  

 .کمیسونونه ورته منظور شوي دي ۱۲اداره او  
 

د طالبانو د حکومت د کډوالو او راستنیدونکو چارو وزارت د رپوټ له مخې له پاکستان او ایران څخه له پنځو زرو  
 .ډېر افغان کډوال په دې څو ورځو کې هیواد ته را ستانه شوي او دغه پروسه لا نوره په چټګۍ سره روانه ده

 

 پای

